
Problemet kryesore të cilat i adreson Koncept Dokumenti për Procedurën Kontestimore 
Aktualisht Ligji për Procedurën Kontestimore (LPK) nr. 03/L-006 përcakton rregullat procedurale në bazë të të cilave gjykata i shqyrton dhe i zgjidhë kontestet nga marrëdhëniet juridiko-civile të personave fizikë dhe juridikë, po që se me ligj të posaçëm nuk është përcaktuar ndryshe. Ky ligj ka hyrë në fuqi në tetorë të vitit 2008, ndërsa është plotësuar dhe ndryshuar me Ligjin nr. 04/L-118, i publikuar në gazetë zyrtare me datë 16.10.2012. 

Pas aplikimit të LPK për një periudhë dhjetë vjeqare është vlerësuar më se e nevojshme që dispozitat ligjore të rishikohen në mënyrë që të adresohen sfidat në zbatimin e ligjit dhe të rishikohen fushat ku ligji duhet të harmonizohet me Acquis të BE-së dhe praktikat më të mira europiane. 
Një sërë çështjesh që paraqesin sfidë në zbatimin e ligjit kanë të bëjnë me: 
· Procedura të gjata për shkak të menaxhimit të dobët të lëndëve

· Lloje të ndryshme të lëndëve gjyqësore pronësore

· Lëndët e vjetra 

· Numri i pamjaftueshëm i gjyqtarëve

· Roli i Gjyqtarit në gjykimin  e lëndëve që aktualisht i kryen shumicën e detyrave administrative lidhur me lëndën

· Kohëzgjatja e procedurës

· Ndërhyrja e Prokurorit Publik në lëndët civile

Procedurat e tanishme të gjykatave civile zgjasin shumë gjatë në të gjitha shkallët e gjykatës

Sipas një sondazhi të kryer nga Projekti i USAID-it për të Drejtat Pronësore në shtator të vitit 2015, koha mesatare nga paraqitja e padisë e gjer në zgjidhje të një lënde pronësore është rreth 3.5 vjet (1289 ditë) dhe mesatarja është 3.31 vjet (1142 ditë). Gjithashtu, sipas sondazhit të kryer, deri në 80 për qind të lëndëve pronësore janë më të vjetra se 24 muaj, dhe lënda më e vjetër në pritje mund të arrijë mbi 20 vjet.  

Shumë faktorë kontribuojnë në një procedim të gjatë siç janë: lëndët nuk i nënshtrohen shqyrtimit të hershëm; kërkesëpadia nuk I dërgohet të paditurit për përgjigje; shqyrtimi përgatitor nuk mbahet fare ose nuk mbahet sipas kushtet e kërkuara; koha e kaluar midis dy veprimeve procedurale; vazhdimet; mbajtja e shumë seancave gjyqësore dhe shumë të tjerë. 

Lëndët e vjetra vazhdojnë të janë një problem i vazhdueshëm në gjykatat e Kosovës.

Gjykatat kanë trashëguar një numër të madh të lëndëve të vjetra nga gjykatat që janë
inicuar sipas Ligjit të vjetër për Procedurën Kontestimore
. Që nga miratimi i Ligjit për Procedurën Kontestimore në vitin 2008, janë bërë përpjekje të shumta për t’i zhvilluar rrugët e përpunimit të lëndëve dhe masat për ta zvogëluar numrin e lëndëve të vjetra por ende nuk është arritur reduktimin i tyre. Një pjesë e rëndësishme e lëndëve të pazgjidhura gjyqësore është krijuar nga zgjatja e pafund e porocedurave gjyqësore në lëndët që kanë të bëjnë me të të drejtën e pronësisë. Ka shumë lëndë pronësore që janë në pritje dhe gjyqtarët nuk kanë ndërmarrë ndonjë veprim për muaj, madje edhe vite. Ky problem rrjedh nga sfondi unik juridik, socio-politik dhe ekonomik i Kosovës. Nuk ka përkufizim të qartë të llojeve të pronave; zgjidhja e një statusi ligjor të një toke ndërtimi në zonat urbane; qiraja e tokës për 99 vjet dhe sqarimi i të drejtave pronësore të të huajve në Kosovë. 

Pajtimi gjyqësor dhe zgjidhja alternative e kontestet ka një përdorim të kufizuar në gjykatat

e Kosovë. Vetëm 2 për qind e lëndëve në gjykata zgjidhen me pajtim gjyqësor., kjo për arsye

se palët shumë rrallë pajtohen që të lënë procedurë gjyqësore për ta zgjidhur lëndën përmes

ndërmjetësimit. Ligji për Ndërmjetësim u miratua në vitin 2008, por nuk u promovua e as

zbatua sipas qëllimit të tij, ky Projektligj tani është në faze të plotësim/ndryshimit.
Nuk ekziston një praktikë uniforme për shtyrjen e seancave apo vazhdimin e seancave të
ndërprera. Gjyqtarët japin vazhdim në baza ad hoc. Rekomandohet përgatitja e udhëzimeve

dhe e kritereve të gjykatave të brendshme për dhënien e vazhdimeve.
Praktika e shfuqizimit të vendimeve nga Gjykata e Apelit i shfuqizon dhe rikthimi i

lëndëve disa herë ne rigjykim shkakton zgjatje të pafund të procedurave dhe vonesa në
gjykimin e lëndëve brenda një kohe të arsyeshme. 
Kundërshtimi i vendimeve gjyqësore në kontestet civile nga prokurori përmes mjeteve të jashtëzakonshme juridike ndikon në përmbarimin e vendimeve gjyqësore.  Ky mjet i jashtëzakonshëm juridik është një mbetje e sistemit të vjetër komunist ku shteti përfshihej në lëndët civile. E drejta e një qytetari për ta apeluar një vendim gjyqësor dhe administrativ rregullohet me nenin 32 të Kushtetutës së Republikës së Kosovës. Kështu që vendimi i formës së prerë i gjykatës civile nuk do të duhej të kundërshtohet fare me këtë mjet të jashtëzakonshëm juridik. 
Rishikimi dhe ndryshimi i dispozitave që parashohin afatet dhe mbajten e seancave është e nevojshme të bëhet për të siguruar një gjykim në kohë të arsyeshme,  e drejtë e garantuar edhe me Konventën Evropiane për të Drejtat e Njeriut.  

Adresimi dhe evitimi i këtyrë problemeve ndikon në arritjen e synimeve të përafrimit me politikat dhe legjislacionin e BE-së, fuqizimin  dhe mbrojtjen e te drejtave të njeriut dhe fuqizimit të ekonomisë së tregut.
Dokumentet zyrtare që autorizojnë përgatitjen e Koncept Dokumentit

Hartimi i Koncept Dokumentit për Procedurën Kontestimore bazohet ne Planin Vjetor të Punës se Qeverisë për vitin 2018. Më konkretisht, ky koncept dokument bën pjesë tek Prioriteti Strategjik i Qeverisë Nr. 1. Qeverisja e Mirë dhe Sundimi i Ligjit, nën objektiven 1.3 - Fuqizimi i kornizës ligjore në fushën e të drejtës civile.  

Hartimi i këtij koncept dokumenti është paraparë me Strategjinë Kombëtare për të Drejtat Pronësore (Strategjia) e aprovuar nga Qeveria e Republikës s ë Kosovës me datën 18 janar 2017, e cila reflekton hartimin e politikave dhe legjislacionit ne fushën e të drejtave pronësore.

Objektivat që synohet të arrihen me Koncept Dokument
Synimi i përgjithshëm i këtij koncept dokumenti është rregullimi dhe definimi i qartë i normave të procedurës civile, rritja e efikasitetit të procedurave gjyqësore kontestimore.

Ky qëllim do të arrihet përmes identifikimit të dispozitave ligjore të cilat nuk janë të përshtatshme për zbatim dhe plotësim ndryshimit të Ligjit për Procedurën Kontestimore apo hartimit të ligjit të ri. 
Kjo do të mundësonte përpunimin më efektiv të lëndëve në kohë të arsyeshme. Barra e provës do të transferohet nga gjykata tek palët. Gjyqtari nuk do të ketë rol hetues ose nuk do të merr pjesë në mbledhjen e provave. Gjyqtari do të jetë arbitër i lëndës dhe do të merr vendime bazuar në provat që palët i paraqesin dhe i konfirmojnë në seancë. 
Qëllimi i konsultimit

Në fazat e hershme të hartimit të Koncept Dokumentit janë përfshirë palët e interesit të cilat kanë interes ose ndikim në hartimin e politikave dhe legjislacionit në fushën e të drejtës civile, përkatësisht procedurën kontestimore. Këtu përfshihen ekspertët nga Zyra e Kryeministrit, KGJK, përfaqësues të institucionit të Ombudspersonit, ekspertë të jashtëm nga OSBE, organizatave ndërkombëtare, ekspertë nga shoqëria civile, përfaqësues të organeve te pushtetit lokal, përfaqësues të agjencive të pavarura, të cilët përmes komenteve kanë kontribuar në hartimin e këtij koncept dokumenti. 

Faza e konsultimit me publikun bëhet përmes metodave të ndryshme, përfshirë Platformën Elektronike për konsultimet publike dhe takime direkte më palë të interesit, do të përfshijë të gjitha institucionet dhe kategoritë e shoqërise qoftë ata me ndikim ose interes të lartë apo ata të cilët mund të japin kontributin e tyre për shqyrtimin e opcioneve dhe avancimin e legjislacionit për të përmirësuar efikasitetin në zgjidhjen e lëndëve në procedurën kontestimore.

Kontribut të rëndësishëm mund të japin të gjitha kategoritë e shoqërisë, të gjitha institucionet e Republikës së Kosovës, organizatat e shoqërisë civile, organizatat ndërkombëtare në Kosovë dhe ekspertët e projekteve të ndryshme të asistencës teknike në institucionet e Republikës së Kosovës.  

Temat e konsultimit dhe shqyrtimi i opcioneve
Komentet dhe rekomandimet për Koncept Dokumentin për Procedurën Kontestimore mund të jepen për secilën çështje të përfshirë në Koncept Dokument përmes Platformës Elektronike për konsultimet publike në pjesën ku jepen komentet e përgjithshme dhe specifike.  

Komentet dhe kontributet gjithashtu mund të paraqiten më poshtë në përmbledhjen e opcioneve të shqyrtuara të cilat mund të orientojnë palët e interesit dhe kanë për qëllim të lehtësojnë procesin e konsultimit dhe identifikimin e çështjeve më kryesore për t’u komentuar.  
	TEMAT E KONSULTIMIT DHE SHQYRTIMI I OPCIONEVE



	Temat e konsultimit
	Opsioni 1
	Opsioni 2
	Opsioni 3
	Ju lutem komentoni për secilin opcion të politikave, e sidomos opcionin 2. Ku i shihni përfitimet dhe të metat e secilit opcion?

	Tema: 1
Rishikimi i Dispozitave Themelore 


	Ruajtja e status quo-së, do të vazhdohen me problemet e identifikuara


	Opsioni i dytë është ndryshimi i politikës aktuale përmes ndryshimit dhe plotësimit të Ligjit për procedurën Kontestimore. 
Të përcaktohen të gjitha të drejtat civile dhe procedurat e veçanta që rregullohen me këtë ligj

Ligji i ri për Procedurën Kontestimore do të jetë bazë për përpunimin efektiv të lëndëve në kohë të arsyeshme.

	Ky opsion parasheh angazhimin për ta përmirësuar zbatimin e ligjit aktual duke futur teknika të menaxhimit të lëndëve
	

	Tema: 2
Barra e provës në procedurën kontestimore


	Ruajtja e status quo-së, do të vazhdohet me problemet e identifikuara


	Barra e provës do të transferohet nga gjykata tek palët, gjyqtari nuk duhet të hetojë dhe të mbledhë prova sipas detyrës zyrtare. Gjyqtari do të jetë arbitër i lëndës dhe do të merr vendime bazuar në provat që palët i paraqesin dhe i pronë komunale konfirmojnë në seancë. Gjyqtari do të jetë përgjegjës për kalendarin e gjykatës dhe do t’i lëvizë lëndët më shpejt. Në këtë sistem, palët nuk mund ta humbasin kohën e gjyqtarit, t’i vonojnë procedurat dhe ta pengojnë drejtësinë. Gjykata do t’I parandalojë këto përpjekje duke mos lejuar shtyrjet e pa arsyeshme të procedurës, duke e gjobitur palën që përpiqet të abuzojë me procedurën gjyqësore, ose duke e hedhur poshtë lëndën nëse paditësi/i padituri nuk merr masa siç urdhërohet nga gjykata. Gjykata ka detyrimin që ta informojë të paditurin lidhur me kërkesën, t’i kërkojë atij të përgjigjet në padi dhe të paraqitet në shqyrtimin përgatitor. Nëse palët janë të njoftuara në mënyrë të duhur vetëm një herë, është obligim i tyre për të marrë informata nga gjykata dhe për të marrë pjesë në seanca dëgjimore.
	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual gjyqtarit  i lejohet të siguroj prova ex officio. 
	

	Tema: 3
Përjashtimi i gjyqtarit 

	Ruajtja e status quo-së, do të vazhdohet me problemet e identifikuara.


	Të përcaktohet një afat kohor në ligj në bazë të së cilit kryetari i gjykatës duhet të vendosë sipas kërkesës për përjashtim (të njëjtën ditë ose brenda 72 orëve).
	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji kjo çështje nuk është e rregulluar.   
	

	Tema: 4
Palët dhe përfaqësimi i palëve në procedurën kontestimore 


	Ruajtja e status quo-së, do të vazhdohet me problemet e identifikuara.


	Të përmirësohet përfaqësimi ligjor.  Vetëm avokatët e licencuar të përfaqësojnë përpara gjykatave më të larta (Gjykatën e Apelit dhe Gjykatën Supreme). 


	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual lejon që palët të përfaqësohen nga çdo personi që ka aftësi të plotë për të vepruar.

	

	Tema: 5
Të rishikohen dispozita për dërgimin e shkresave.  


	Ruajtja e status quo-së, do të vazhdohet me problemet e identifikuara.


	Të përfshihen mënyra të dërgimit, duke përfshirë dorëzimin e thirrjeve përmes përmbaruesve privat dhe futjen e personave juridikë që janë të licencuar për të kryer aktivitete të tilla postare.
	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual përmban dispozita të qarta për këtë çështje.
	

	Tema: 6
Dispozitat që kanë të bëjnë me seancat dhe afatet të rishikohen dhe ndryshohen. 


	Ruajtja e status quo-së, do të vazhdohet me problemet e identifikuara.


	Gjyqtari obligohet që t’i përfundojë procedurat dhe ta gjykojë lëndën Brenda afateve të caktuara. 

Çdo herë kur gjyqtari e humbet afatin, ai duhet ta paraqesë një elaborat me shkrim pranë kryetarit të gjykatës. 

Kur gjyqtarët i referojnë palët në ndërmjetësim, koha maksimale për ta mbajtur procedurën është 45 ditë. Gjyqtari mund ta pranojë vetëm një herë kërkesën e palëve për ta mbajtur procedurën gjatë kohës kur ata po përpiqen që ta zgjidhin lëndën përmes ndërmjetësimit.


	Përgatitja e një liste kontrolli për të ndihmuar në unifikimin e mënyrës së përgatitjes dhe mbajtjes së shqyrtimit përgatitor dhe shqyrtimit kryesor;

Inkurajimi i gjyqtarëve për të provuar disa herë për t’i zgjidhur lëndët. Pajtimi meriton më shumë vëmendje. E njëjta vlen (por ndoshta jo në këtë moment) për shfrytëzimin e ndërmjetësimit për t’i zgjidhur kontestet;

Krijimi i një politike uniforme të vazhdimeve

	

	Tema: 7

Të rishikohen dispozitat që kanë të bëjnë me procesverbalet


	Ruajtja e status quo-së, do të vazhdohet me problemet e identifikuara.


	Neni 140 duhet të rishikohet në lidhje me procesverbalin e marrë në procedurën e lëndëve familjare.

Sistemi i trupit gjykues duhet të braktiset edhe në çështjet familjare. 

Procedurat me gjyqtarët porotë duhet të braktiset në lëndët familjare
	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual përmban dispozita të qarta për këtë çështje. 
	

	Tema: 8 
Vendimet Gjyqësore

	Ruajtja e status quo-së, do të vazhdohet me problemet e identifikuara.


	Vendimi i gjykatës zakonisht shpallet në fund të shqyrtimit kryesor dhe shpallet në një seancë të veçantë brenda tetë ditëve vetëm në raste komplekse. Në raste të tilla, data e asaj seance caktohet dhe vihet në procesverbalin e shqyrtimit kryesor. Palët duhet të paraqiten pa njoftim të veçantë. Vendimi me shkrim përgatitet brenda pesëmbëdhjetë ditëve, kurse për raste komplekse brenda një muaji.
	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual përmban dispozita të qarta për këtë çështje.
	

	Tema: 9 
Dispozitat e ankesës dhe arsyet për ankesë duhet të rishikohen. 


	Ruajtja e status quo-së, do të vazhdohet me problemet e identifikuara.


	Rekomandohet që të futet një shqyrtim i hershëm i ankesës pas pranimit në gjykatë. Kështu që shumë nga ankesat që nuk kanë bazë ligjore do të refuzohen herët. 

Paraqitja e ndonjë fakti të ri në nivelin e apelit duhet të jetë përjashtim e jo mundësi për palët ose avokatët që të abuzojnë me procedurën dhe “të blejnë kohë”. 

Inkurajohet mbajtja e seancës dëgjimore në nivel të ankesës, kështu që gjykata nuk i ridërgon lëndët në gjykata disa herë. Gjykata e apelit duhet t’ia ridërgojë lëndën gjykatës vetëm një herë dhe duhet të vendosë në bazë të meritave nëse apelohet vendimi i dytë.
	Vendosja e udhëzimeve kur faktet apo dëshmitë janë të reja dhe nuk janë të pranueshme;

Hartimi i një politike të përgjithshme në lidhje me sanksionet që gjykatat mund t’i vendosin;


	

	Tema: 10 

Të rishikohen Mjetet e jashtëzakonshme të goditjes


	Ruajtja e status quo-së, do të vazhdohet me problemet e identifikuara.


	Rekomandohet të rritet pragu për dorëzimin e revizionit nga 3,000 në 10,000 euro për vlerën e vendimit të përmbysur. 

Nenet 245 - 250 Dispozitat në lidhje me mjetin e jashtëzakonshëm juridik duhet të fshihen, Kërkesa për Mbrojtjen e Ligjshmërisë, meqë ngrehë dyshime për shkelje të nenit 6 të KEDNJ-së.


	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual përmban dispozita të qarta për këtë çështje.
	

	Tema: 11

Të ndryshohen dispozitat që kanë të bëjnë me përgatitje e shqyrtimit kryesor. 

	Ruajtja e status quo-së, do të vazhdohet me problemet e identifikuara.


	Neni 386-389 duhet të ndryshohet. Përgatitja e shqyrtimit kryesor duhet të fillojë me një shqyrtim të hershëm të kërkesës - këto dispozita duhet të harmonizohen në mënyrë që gjyqtarët të lirohen nga çdo detyrë administrative në lidhje me këto çështje (asistentët ligjorë të gjyqtarëve duhet t’i kryejnë këto detyra). 
	Përgatitja e një liste kontrolli për të ndihmuar në unifikimin e mënyrës së përgatitjes dhe mbajtjes së shqyrtimit përgatitor dhe shqyrtimit kryesor;

Shqyrtimi i deklaratave të kërkesëpadisë dhe përgjigjet e tyre me ndihmën e një liste të kontrollit. Kjo do t’u bëjë të qartë palëve se çka gjykata pret nga ata (në pista të ndryshme);


	

	Tema: 12
Shpenzimet Procedurale

	Ruajtja e status quo-së, do të vazhdohet me problemet e identifikuara.


	Rishikimi i nenit 450 të LPK, i paraparë në Strategjinë Nacionale/Planin e Veprimit për të Drejtat Pronësore. Për të siguruar që mospagimi i shpenzimeve gjyqësore në padi të tjera të mos ua pamundësojë parashtruesve që të dorëzojnë kërkesëpadi dhe kërkesa, nëse kërkesëpadia ose kërkesa e tillë shoqërohet me aplikimin për lirim nga pagimeve i shpenzimeve gjyqësore. 


	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual nuk përmban dispozita të qarta për këtë çështje.
	

	Tema: 13
Procedura e kontesteve me vlerë të vogël


	Ruajtja e status quo-së, do të vazhdohet me problemet e identifikuara.


	Neni 485 duhet të rishikohet në përputhje me rishikimin e fundit të Procedurës Evropiane për Konteste të Vogla (ESCP) që e ka rritur pragun nga 2000 në 5000 € më 16 prill 2015.


	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual përmban dispozita të qarta për këtë çështje.
	

	Tema: 14
Të parashihet procedurë e veçantë për të drejtat pronësore.


	Ruajtja e status quo-së, do të vazhdohet me problemet e identifikuara.


	Tw krijohet një procedurë e veçantë për zgjidhjen e lëndëve të kontestuara të të drejtave pronësore. Kjo procedurë e re e specializuar duhet të trajtohet nga gjyqtarët më me përvojë, të cilët kanë pasur trajnime të posaçme për ligjet materiale që i rregullojnë të drejtat pronësore. Specializimi i gjyqtarëve që do t’i gjykojnë vetëm rastet e të drejtave pronësore do ta zgjidhë problemin afatgjatë të lëndëve të vjetra ekzistuese. 
Aktualisht është një numër të konsiderueshëm të lëndëve pronësore që janë ende në fazën fillestare, pra duke e pritur shqyrtimin fillestar. Andaj duke pasur parasysh rëndësinë e këtyre të drejtave për qytetarët, është me rëndësi parësore që ta kemi një procedurë të veçantë për zgjidhjen e lëndëve pronësore. 
	Ndërtimi i ekipeve të gjyqtarëve për të punuar së bashku dhe për të qenë përgjegjës për të vendosur llojet e  caktuara të lëndëve. 
Gjyqtarët e rinj do të përfitojnë nga puna ekipore, sepse mësojnë nga kolegët me përvojë në ekip. 

	


Hapat që pasojnë procesi e konsultimit

Pas finalizimit të procesit të konsultimit publik të draft Koncept Dokumentit për Procedurën Kontestimore, planifikohet që kontributet e pranuara secila veq e veq të shqyrtohen në grupin punues.  Si rezultat i punës së shqyrtimit të kontributeve dhe rekomandimeve të konsultimit do të hartohet drafti i përmirësuar final i Koncept Dokumentit, ku pastaj Ministria e Drejtësisë do të hartojë Raportin e Konsultimit i cili do të përfshijë informatat për procesin e konsultimit, palët e konsultuara, metodat e përdorura gjatë konsultimit dhe informatat e detajuara për ato, pjesmarrjen e publikut në proces të konsultimit dhe komentet e pranuara. Në raport gjithashtu do të jepen informatat për secilin koment që është marrë parasysh, sqarime dhe arsyetimi për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të draft Koncept Dokumentit  për Procedurën Kontestimore. 
Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit për Draft Koncept Dokumentin për Procedurën Kontestimore përmes platformës ekeltronike të konsultimeve publike është deri më.... 
� Ligjin mbi Procedurën Kontestimore nga ish-Jugosllavia (Gazeta Zyrtare e Republikës Socialiste Federative të Jugosllavisë 4/77, 36/80, 66/1982, 58/84, 74/87, 57/89, 20/90 dhe 35/91).

